
				এই পাতাটির মুদ্রণ সংশোধন করা প্রয়োজন। 
কৃষিতত্ত্ব S)
কিন্তু ফল প্ৰায় সুমিষ্ট হয়। চারা হইতে যে ফল হয়, তাহ প্ৰায় ভাল হয় । কলম করিয়া চার জন্মাইবার সুযোগ হইলে অ্যাঠির চারা করিতে যত্ন করা উচিত নয়। অাঠির চারার ফল বিলম্বে হয়, কলমের চারার ফল লাভ অল্প দিনেই হয়। পক্ষান্তরে অ্যাঠির চারার গাছে ফল অধিক উৎপন্ন হইয়া থাকে। আমি প্ৰভৃতি বৃক্ষের কলম করিবার প্রণালী এ পুস্তকে লিখিত হইল না । কৃষিচন্দ্ৰিক প্ৰভৃতি পুস্তকে ঐ সকল বিষয় বিশেষরূপে লিখিত হইয়াছে। প্রয়োজন মত সেই সকল পুস্তক দেখিবে ।
আমের উদ্যান করিতে ইচ্ছা হইলে ক্ষেত্রের চত্তস্পার্শ্বে পগার করিয়া নূতন মৃত্তিক তুলিয়া এবং সেই মৃত্তিক সমুদায় ক্ষেত্রে ছড়াইয়া দিবে। তদনন্তর ভূমি সমতল করিয়া অনূ্যন কুড়ি হাত অন্তর শ্রেণি করিয়া অাঠির কি কলমের চারা করিবে । কুড়ি হাতের মধ্যে চারা রোপণ করা উচিত নহে।
অনেকে গামলা প্ৰভৃতি পাত্রে অ্যাঠি রোপণ করিয়া চার জন্মাইয়া পরে যথা স্থানে রোপণ করেন। কিন্তু একবারে যথা স্থানে রোপণ করিলেও ক্ষতি
श् का ।
যে স্থানে চার জন্মাইতে হইবে, সেই স্থানে যদি উপযুক্ত মত মৃত্তিক না। পাওয়া যায়, তবে মাঘ মাসে তিন হস্ত গভীর এবং দুই হস্ত ব্যাস একটী গৰ্ত্ত খনন করিয়া অন্য স্থান হইতে মৃত্তিকা আনয়ন করিয়া তাহার তিন ভাগ একভাগ দগ্ধ মাত্তিকার সহিত উত্তম রূপে মিশ্রিত করিয়া গৰ্ত্ত পূরণ করিবে এবং মধ্যে মধ্যে জল দিবে। তদনন্তর জ্যৈষ্ঠ হইতে শ্রাবণমাস পৰ্যন্ত ঐ সকল গর্তে অ্যাঠি অথবা চারা রোপণ করিবে । আর যদি স্থানীয় মৃত্তিকাই উপযুক্ত হয়, তথাচ ঐ রূপ গৰ্ত্ত খনন করিয়া নিম্নভাগ মৃত্তিকার সহিত এক ভাগ সার মিশ্ৰিত করিয়া তন্দ্বারা গৰ্ত্ত পূরণ করিয়া রাখিবে, প্ৰকৃত সময় উপস্থিত হইলে তাহাতে আাঠির চারা রোপণ করিবে। চারার উপরে নিয়ত রৌদ্রের তাপ লাগিলে শীঘ্ৰ বৰ্দ্ধিত হয় না । তিন হাত উচ্চ বঁাশের দ্বারা এক সাৰ্দ্ধ হস্ত ব্যাস এক একটী ঘের প্রস্তুত করিয়া প্ৰতি চারাতে দিবে। এই ঘের দ্বারা রৌদ্রের প্রচণ্ড তাপ ও গোরু বাছুরের উপদ্রব এককালে নিবারিত হইবে। চাবার মূল দেশ সৰ্ব্বদা পবিষ্কার রাখিতে হয়।
( سيالا )

